
Á Á śrīvaḍuvūr viṃśatiḥ Á Á
kavitājitakallōlikanyakākāntavakṣasē Á
karuṇādiguṇāḍhyāya kamalānidhayē namaḥ Á Á

vasudhāvasutāvāhi vaḍuvūr vaḍuvūr iti Á
vadatāṃ viduṣāmēṣa vacasāṃ vaśagō’smyaham Á Á 1 Á Á
bāṇaṃ dhanuśca karayōḥ kalayan suvarṇa -

pratyuptaratnanikaraṃ bahuratnabhūṣaḥ Á
mandasmitēna madhurēṇa manō madīyaṃ

sammōhayan jayati kōsalarājasūnuḥ Á Á 2 Á Á
vakṣassthalaṃ tava viśālamatīva ramyaṃ

rāmā varā nivasatīha kutō nu rāma ! Á
lakṣmīśśubhā tava samāṅgavisṛtvarī yā

tasyāḥ kimākṛtirasāvadhidēvatāyāḥ Á Á 3 Á Á
śrīmatkōsalanātha ! kōsalasutāsarvāṅgasammardanaṃ

śrīmatkauśikayōginā ghanavanē sañcāritaṃ cāru tē Á
śrīmadgautamadārasarganipuṇaṃ śrīmaithilīlālitaṃ

śrīmanmārutimastakēna vidhṛtaṃ pādaṃ madantaḥ kuru Á Á 4 Á Á
gṛhakṣētrārāmāḥ janakacaraṇasparśasubhagāḥ

tvayā mattō nītāḥ manukulapatē ! kiṃ mama tataḥ
tribhaṅgīsaṃsēvyaṃ madhuramadhuraṃ tē vapuridaṃ

madantassaṃsaktaṃ na khalu parihartuṃ prabhavasi Á Á 5 Á Á



śrīvaḍuvūr viṃśatiḥ

lāvaṇyaikanikētanaṃ janakajācakṣurvihārāspadaṃ
vālmīkērvadanāravindagalitairvākyāmṛtairvarṇitam Á

bāṇaṃ cāpi dhanuśca bhūṣaṇagaṇaṃ
sambhūṣayattē vapuḥ

divyaṃ bhavyamidaṃ manō harati mē
kurvē kathaṃ vā stutim Á Á 6 Á Á

ūrū kāñcananirmitē nu bhagavan
rambhē tu dūrē girā -

mētē bhūṣitakāñcanāṅkamadhuraprāntaprakṛṣṭāmbarē Á
yadvā manmathalōkajaitrabhavanasthūṇē tadaṅgadviṣaḥ

cāpaṃ dhvaṃsayatastavēti na vayaṃ
nirṇētumīśāḥ prabhō ! Á Á 7 Á Á

mattō nūnamahō niśācarapatirnyūnō hi dauṣṭyē bhṛśaṃ
māmapyatra vimōhayatyatitarāmētatkaṭhōrāntaram Á

kasmādrāma ! sa nāma dhīra ! bata tē
saundaryavārānnidhē -

rasyāgrē raṇamagryavigrahavatāmagryaḥ cakārādbhutam Á Á 8 Á Á
yadvānīdṛgabhūttadā tava vapussatyaṃ yatō maithilī

dūrē tadvirahāgninā nanu bhavān
pluṣṭō vikāraṃ gataḥ Á

tasmādēva mumōha naiva vapuṣā
saundaryasārēṇa tē

yuddhaṃ nāma cakāra hanta kṛśa ityāsthāya buddhiṃ jaḍaḥ Á Á 9 Á Á
manāgivōtphullakapōlayugmaṃ

mandasmitaṃ mañjulatuṅgaghōṇam Á

mādhuryasārāspadamānanaṃ tē
madantaraṅgē vihṛtiṃ vidhattē Á Á 10 Á Á

bāṇō’rdhacandrastava phāladēśaḥ
prāṇāpahāraṃ tanutē parēṣām Á

āmardhacandrasya nisarga ēṣaḥ
prāṇāpahṛttvaṃ haramaulidhāmnaḥ Á Á 11 Á Á

viśālaphālaṃ vipulākṣiyugmaṃ
kiñcitpraphullāntakapōlapāli Á

mandasmitālaṅkṛtamunnasaṃ tē
mugdhānanaṃ nṛtyati mānasē mē Á Á 12 Á Á

raghumaṇirapi sa tvaṃ hanta citraṃ svakāntyā
gurumaṇikulamētatsaṃvidhatsē praśastam Á

nijavapuṣi nilīnaṃ kiṃ gurutvē laghutvē
bhavati hi śubhatējaḥ kutraciddaivayōgāt Á Á 13 Á Á

sītā latā kā’pi bhavatsamīpē
bhavān mahānāśritakalpavṛkṣaḥ Á

vayaṃ punaḥ kiṅkaratāṃ vihāya
pāṭaccarā nāma phalaṃ bhajāmaḥ Á Á 14 Á Á

iṣṭaṃ tē na karōmyaniṣṭamakhilaṃ
samyak karōmi prabhō !

tvattaḥ kiṃ nu phalaṃ tavēṣṭajanavat
prāpnōmyahaṃ vañcakaḥ Á

naivaṃ tvaddayayēti vēdmi nipuṇaṃ
sañcintya tasmādamuṃ

pāhi tvaṃ dayayā dayāguṇamayaṃ
vēttīti vidvāniti Á Á 15 Á Á

manubhiḥ kimu tairvicintitai -
rmanumukhyairapi mānitaiḥ paraiḥ Á

manuvaṃśamaṇistu cintitō
manujāḥ ! sarvahitaṃ vidhāsyati Á Á 16 Á Á

bhavataḥ padamāśritō janaḥ
bhagavannuttamatāṃ samaśnutē Á

bhavataḥ punarānanaṃ śritaḥ
kathamāsīdadharastadadbhutam Á Á 17 Á Á

tvaṃ jīvabandhustava cānanē’smin
jātō’dharō’yaṃ kila bandhujīvaḥ Á

yō vaiparītyaṃ juṣatē sthitīnāṃ
sa cādharassyāditi yuktamēva Á Á 18 Á Á

dhanūratnaṃ hastē kanakamayaghaṇṭāghaṇaghaṇaṃ
taṭidvallītulyaṃ kimapi kalayan parvasubhagam Á

itō ratnairāḍhyaṃ śaramapi dinādau dinamaṇiṃ
vidhunvantaṃ dhūnvan raghupatirahō mōhayati mām Á Á 19 Á Á

kausalyātanayāya dāśarathayē sākētabālāya tē
vaidēhīramaṇāya vīramaṇayē śrīrāmabhadrāya tē Á

bhrātṛprītinikētanāya vipināvāsāya satyāya tē
rakṣōnāśakarāya daivatagaṇastutyāya tubhyaṃ namaḥ Á Á 20 Á Á

maithilasambhavadhāmavilōlē
mārutilakṣmaṇamaṇḍitapārśvē Á

mānuṣalakṣaṇamādhavadēvē
mānasa ! sañcara māmaka ! rāmē Á Á 21 Á Á

dhanuṣpuraśrīnidhirāghavēṇa
dhanuṣkaraśrīnidhirāghavasya Á

iyaṃ kṛtā viṃśatirādarēṇa
jayaṃ pradātuṃ paṭhatāṃ samarthā Á Á 22 Á Á

Á Á iti śrīvaḍuvūr viṃśatiḥ samāptā Á Á

